
შესავალი 

საქართველოს რესპუბლიკის ბუნებრივი საშიშროებების მოვლენების პირველი მონა-

ცემთა ბაზა (GeNHs) მოიცავს პარამეტრულ კატალოგებს ხუთი ტიპის ბუნებრივი საშიშ-

როების მოვლენების (მეწყერი, ღვარცოფი, წყალმოვარდნა, გრიგალური ქარი და სეტყვა), 

რომლებმაც გამოიწვია მნიშვნელოვანი ეკონომიკური ზარალი და მსხვერპლი საქართვე-

ლოში ბოლო ათწლეულებისა და საუკუნეების განმავლობაში, შესაბამისად. ამ მოვლენე-

ბის კატალოგების შედგენა ინოვაციურია, რადგან ფარავს მთელ ქვეყანას (ნახ. 1), დროუ-

ლია და შეიძლება გამოყენებულ იქნას სამოქალაქო დაცვის ორგანოების, რისკების მენეჯე-

რების და სხვა დაინტერესებული მხარეების მიერ ბუნებრივი საშიშროებების და რისკების 

მართვის, ასევე გადაწყვეტილების მიღებისთვის და ეფექტური და ქმედითი შემარბილე-

ბელი ღონისძიებების გატარებისთვის. 

მონაცემთა ბაზაში შეტანილი მონაცემები შეგროვდა მათი ხარისხის მინიმალური მო-

თხოვნების საფუძველზე. მონაცემთა ხარისხი მოიცავდა ინფორმაციას მოვლენის ადგი-

ლის, დროისა და სიდიდის (მაგნიტუდა, ინტენსივობა) შესახებ თითოეული ტიპის საშიშ-

როებისთვის. განხორციელდა მაგნიტუდური კლასიფიკაცია და შესაბამისი მონაცემების 

ჰარმონიზაცია. თითოეული ბუნებრივი საშიშროების ტიპისა და მოვლენისთვის შეგროვ-

და ძირითადი პარამეტრების (ნახ. 2) ყველაზე სანდო მნიშვნელობები, რომლებიც განისა-

ზღვრა ხელმისაწვდომი ინფორმაციის სიმრავლიდან. ასეთი ინფორმაცია მოიცავდა მოვ-

ლენის მოხდენის თარიღს (წელი, თვე, დღე), მოვლენის მოხდენის დროს (საათი), მოხდე-

ნის ადგილს (გეოგრაფიული კოორდინატები), მაგნიტუდას და ინტენსივობას [1, 2, 3], და-

ზიანების არეს და მასთან დაკავშირებულ დანაკარგებს (დაღუპულთა რაოდენობა; ეკონო-

მიკური ზარალი). 

ნახ. 1. საქართველოს ტერიტორიის რელიეფის რუკა. 

ნახ. 2. კატალოგების ძირითადი პარამეტრები. 

სხვადასხვა ბუნებრივი საშიშროების მოვლენების კატალოგებში შეგროვებული მონა-

ცემების შემდგომი ინტერპრეტაციის, ანუ ბუნებრივი საშიშროებების კანონზომიერებების 

გამოკვლევის მიზნით განხორციელდა საქართველოს ტერიტორიის ზონირება ცალკეული 

ტიპის საშიშროებებისთვის. ამისთვის გამოყენებული იქნა უკვე არსებული შესაბამისი 

რუკები საქართველოსთვის. 

შედეგები და დისკუსია 

მეწყრული მოვლენები: მეწყერების კატალოგში (ნახ. 3) შეგროვდა 1900 წლიდან 2023 

წლამდე პერიოდისთვის, 1635 მოვლენა. მეწყერის მაგნიტუდად (MLL) აღებულია მისი მოც-

ულობის (მ3) ლოგარითმი. იგი ისაზღვრება მაგნიტუდურ დიაპაზონში 2.00-დან 8.70-მდე, 

ხოლო კატალოგში მეწყრების წარმომადგენლობა იწყება მაგნიტუდა MLL>5-დან (ნახ. 4). 

ნახ. 3. მეწყრების კატალოგის ფრაგმენტი. 

 ნახ. 4. მეწყრების კატალოგში MLL მაგნიტუდების განაწილების ჰისტოგრამა. 

მეწყრების ზონების (ნახ. 5) გამოყოფა განხორციელდა საქართველოს მეწყრული საშიშ-

როების დარაიონების რუკის ბაზაზე. თავის მხრივ ამ რუკის მომზადებაში გამოყენებულია 

სხვადასხვა წლებში ქვეყნის მასშტაბით დაფიქსირებული მეწყრების მონაცემები, მათი გან-

მეორებადობა და მეწყრული მოვლენების მაპროვოცირებელი მუდმივმოქმედი და სწრაფად 

ცვალებადი ფაქტორები როგორიცაა: ტერიტორიის გეოლოგიური აგებულება, ტექტონიკა, 

სეისმურობა, მორფოლოგიური (ფერდობების დახრილობა, ფერდობების ექსპოზიცია, სიმა-

ღლითი გავრცელება, რელიეფის დანაწევრება და სხვა) და კლიმატური პირობები. ასევე გა-

თვალისწინებულია მეწყრული მოვლენების განვითარების პოტენციალი და მოსახლეობი-

სადმი და სხვადასხვა ინფრასტრუქტურული ობიექტებისადმი მიყენებული ზარალი [4]. 

 ნახ. 5. მეწყრული მოვლენები საქართველოში (1900-2022 წწ.) და მათი ზონირება. 

ღვარცოფული მოვლენები: ღვარცოფების კატალოგში (ნახ. 6) შეგროვდა 1776 წლიდან 

და 2023 წლამდე პერიოდისთვის, 880 მოვლენა. ღვარცოფის მაგნიტუდად (MDF) აღებულ 

იქნა ერთი მოვლენის დროს ღვარცოფული გამონატანის მაქსიმალური მოცულობის (მ3) 

ლოგარითმი. იგი ისაზღვრება მაგნიტუდურ დიაპაზონში 2.30-დან 7.40-მდე, ხოლო 

კატალოგში ღვარცოფების წარმომადგენლობა იწყება მაგნიტუდა MDF>5-დან (ნახ. 7). 

ნახ. 6. ღვარცოფების კატალოგის ფრაგმენტი.  

 ნახ. 7. ღვარცოფების კატალოგში MDF მაგნიტუდების განაწილების ჰისტოგრამა. 

ღვარცოფების ზონების (ნახ. 8) გამოყოფა განხორციელდა საქართველოს ღვარცოფუ-

ლი საშიშროების დარაიონების რუკის ბაზაზე. თავის მხრივ ამ რუკის მომზადებაში გამო-

ყენებულია სხვადასხვა წლებში ქვეყნის მასშტაბით დაფიქსირებული მოვლენების მონაცე-

მები, ღვარცოფების შემადგენლობის ტიპის, მათი სიხშირის, ღვარცოფული მასალის ერთ-

ჯერადი გამონატანის მოცულობის და ღვარცოფული მოვლენების მაპროვოცირებელი მუ-

დმივმოქმედი და სწრაფად ცვალებადი ფაქტორები როგორიცაა – ტერიტორიის გეოლოგი-

ური აგებულება, ტექტონიკა, ღვარცოფული წყალსადინარის მორფოლოგიური (ფერდობე-

ბის დახრილობა, ფერდობების ექსპოზიცია, სიმაღლითი გავრცელება, რელიეფის დანაწევ-

რება და სხვა) და კლიმატური პირობები. ასევე გათვალისწინებულია პროცესის გააქტი-

ურების პოტენციალი და მოსახლეობისადმი და სხვადასხვა ინფრასტრუქტურული ობიექ-

ტებისადმი მიყენებული ზარალი [4]. 

ნახ. 8. ღვარცოფული მოვლენები საქართველოში (1900-2022 წწ.) და მათი ზონირება. 

წყალმოვარდნების მოვლენები: წყალმოვარდნების კატალოგში (ნახ. 9) შეგროვდა 735 

წლიდან და 2022 წლამდე პერიოდისთვის, 1098 მოვლენა. წყალმოვარდნის მაგნიტუდად 

(MDF) აღებულ იქნა წყლის მაქსიმალური ხარჯის (მ3/წმ) ლოგარითმი. იგი ისაზღვრება მაგ-

ნიტუდურ დიაპაზონში 1.06-დან 3.78-მდე, ხოლო კატალოგში წყალმოვარდნების წარმო-

მადგენლობა იწყება მაგნიტუდა MDF>2.5-დან (ნახ. 10).  

ნახ. 9. წყალმოვარდნების კატალოგის ფრაგმენტი. 

ნახ. 10. წყალმოვარდნების კატალოგში MFF მაგნიტუდების განაწილების ჰისტოგრამა. 

წყალმოვარდნების ზონების (ნახ. 11) გამოყოფა განხორციელდა ძირითადად საქართ-

ველოს მდინარეთა აუზების მკვებავი ნოტიო ჰაერის მასების გადაადგილების მიმართუ-

ლებისა და ზემოქმედების ინტენსივობის მიხედვით, აგრეთვე მდინარეთა წყლის ჩამონა-

დენისა და მათი რეჟიმის თავისებურებით (აუზების ზედაპირის ხასიათი და ვერტიკალუ-

რი ზონალობა, რელიეფი, კლიმატური პირობები და სხვა) [5]. 

ნახ. 11. წყალმოვარდნების მოვლენები საქართველოში (1900-2022 წწ.) და მათი ზონირება.  

გრიგალური ქარების მოვლენები: გრიგალური ქარების კატალოგში (ნახ. 12) შეგროვდა 

1946 წლიდან 2023 წლამდე პერიოდისთვის, 1563 მოვლენა. გრიგალური ქარის მაგნიტუ-

დად (MWS) აღებულ იქნა ქარის სიჩქარე (მ/წმ) გაყოფილი 10-ზე. იგი ისაზღვრება მაგნიტუ-

დურ დიაპაზონში 3.00-დან 5.60-მდე, ხოლო კატალოგში გრიგალური ქარების წარმომად-

გენლობა იწყება მაგნიტუდა MWS>3.5-დან (ნახ. 13).  

ნახ. 12. გრიგალური ქარების კატალოგის ფრაგმენტი. 

ნახ. 13. გრიგალური ქარების კატალოგში MWS მაგნიტუდების განაწილების ჰისტოგრამა. 

გრიგალური ქარების ზონების (ნახ. 14) გამოყოფა ჩატარდა ქარის რეჟიმული მახასია-

თებლების (სიჩქარე, განმეორებადობა, მაქსიმალური სიჩქარეების საერთო ფონი) საფუძვე-

ლზე რელიეფის და გეოგრაფიული პუნქტის ადგილმდებარეობის გათვალისწინებით [6]. 

ნახ. 14. გრიგალური ქარების მოვლენები საქართველოში (1900-2022 წწ.) და მათი ზონირება. 

სეტყვის მოვლენები: სეტყვის კატალოგში (ნახ. 15) შეგროვდა 1891 წლიდან 2023 წლამდე 

პერიოდისთვის, 2186 მოვლენა. სეტყვის მაგნიტუდად (MHS) აღებულ იქნა სეტყვის მარცვ-

ლის ზომა (მმ) გაყოფილი 10-ზე. იგი ისაზღვრება მაგნიტუდურ დიაპაზონში 0.10-დან 12-მდე, 

ხოლო კატალოგში სეტყვის წარმომადგენლობა იწყება მაგნიტუდა MHS>1.0-დან (ნახ. 16).  

ნახ. 15. სეტყვის კატალოგის ფრაგმენტი. 

ნახ. 16. სეტყვის კატალოგში MHS მაგნიტუდების განაწილების ჰისტოგრამა. 

სეტყვის ზონების (ნახ. 17) გამოყოფა განხორციელდა ძირითადად საქართველოს 

კლიმატის კლასიფიკაციის რუკის (ვ. კეპენის მიხედვით) ბაზაზე, რომელიც ძირითადად 

ეფუძნება კონცეფციას, რომ კლიმატის ტიპის საუკეთესო კრიტერიუმი არის ის, თუ რა 

მცენარეები იზრდება ბუნებრივად მოცემულ ტერიტორიაზე [7]. 

ნახ. 17. სეტყვის მოვლენები საქართველოში (1900-2022 წწ.) და მათი ზონირება. 

დასკვნები 

ეს მონაცემთა ბაზა (ნახ. 18) უზრუნველყოფს საკვანძო ინფორმაციას ბუნებრივი საშიშ-

როებებისა და რისკების შეფასების შემდგომი გაუმჯობესებისთვის, ასეთი საშიშროებების 

რეალიზაციის შედეგად გამოწვეული ადამიანური დანაკარგებისა და ეკონომიკური ზარა-

ლის, კლიმატის ცვლილების შესაძლო შედეგების, ასევე პროგნოზირებისა და ადრეული 

შეტყობინების ახალი ძალისხმევის შესაფასებლად. GeNHs მონაცემთა ბაზა ხელმისაწვდო-

მია ონლაინ (იხ. http://109.205.44.60/handle/123456789/10369) და განახლდება მომავალში [3]. 

ნახ. 18. GeNHs მონაცემთა ბაზის საძიებო სისტემის სახე. 

კატალოგების სრული ვერსია გამოქვეყნებულია PDF ფაილის სახით [8]. 2023 წელს კა-

ტალოგების მონაცემები [8] გამოყენებული იქნა ნაშრომებში [9-15] და მონოგრაფიაში [16]. 

მადლობები 

ავტორები მადლიერნი არიან შოთა რუსთაველის ეროვნული სამეცნიერო ფონდის, საგ-

რანტო პროექტი № FR-21-1808, რომლის ფარგლებშიც შესრულდა წარმოდგენილი ნაშრომი. 

Abstract 

New database of natural hazard events for the Republic of Georgia is presented and the results of 
zoning necessary for interpreting the compilated data are shown. 

НОВЫЕ ПАРАМЕТРИЧЕСКИЕ КАТАЛОГИ ОПАСНЫХ   
ПРИРОДНЫХ ЯВЛЕНИЙ ДЛЯ ГРУЗИИ 

Варазанашвили О., Гаприндашвили Г., Элизбарашвили Э., Амиранашвили А., 
Басилашвили Ц., Фукс С. 

Реферат 

Представлена новая база данных опасных природных явлений для Республики Грузия и по-
казаны результаты районирования, необходимые для интерпретации собранных данных. 

Ключевые слова: природная опасность, оползень, наводнение, водопад, ураганный ветер, град. 




